
                                          
           

 

Letër e Hapur 

Lënda: Kërkesë për mbështetje institucionale për sigurimin e bashkëfinancimit për projektet e financuara 

nga BE në Ballkanin Perëndimor 

Drejtuar: Institucioneve qeveritare dhe aktorëve të tjerë të interesit në Ballkanin Perëndimor, Donatorëve 

dhe Komisionit Evropian 

Shoqëria civile është gur themeli i procesit të integrimit evropian në Ballkanin Perëndimor, duke luajtur një 

rol thelbësor në zbatimin e reformave, angazhimin e qytetarëve dhe hartimin e politikave gjithëpërfshirëse. 

Në këtë kontekst, projekti rajonal “Akademia nga Ferma në Tryezë për Ballkanin Perëndimor të Gjelbër – E 

ardhmja jonë e përbashkët evropiane” (IPA III 2022/441-175), po zbatohet nga konsorciumi i Rrjeteve 

Kombëtare të Zhvillimit Rural në vendet e rajonit të Ballkanit Perëndimor dhe Kroaci, së bashku me 

platformën e tyre rajonale të bashkëpunimit – Rrjeti Ballkanik për Zhvillimin Rural, dhe ka si qëllim të 

kontribuojë në tranzicionin e drejtë dhe të gjelbër. Projekti është në përputhje me Marrëveshjen e Gjelbër të 

BE-së, Strategjinë e BE-së “Farm to Fork”, Agjendën e Gjelbër për Ballkanin Perëndimor, si dhe prioritete 

më të gjera të integrimit evropian të rajonit. 

Gjatë takimit të fundit të partnerëve të projektit në mars 2025, mungesa e bashkëfinancimit të duhur u ngrit 

si sfidë kryesore që mund të rrezikojë zbatimin e suksesshëm dhe qëndrueshmërinë afatgjatë të kësaj nisme. 

Kjo sfidë nuk është vetëm një risk i lartë për vetë projektin, por edhe për përpjekjet më të gjera për 

zhvillimin e qëndrueshëm rural në rajon. Ndërsa BE mbetet donatori kryesor që mbështet shoqërinë civile në 

rajon, reduktimi i financimeve nga burime të tjera ka bërë që të jetë shumë më e vështirë plotësimi i kërkesës 

për bashkëfinancim. Duke qenë se projektet e financuara nga BE kërkojnë një burim të ndryshëm nga BE 

për bashkëfinancim dhe institucionet publike shpesh kanë akses të drejtpërdrejtë në alokimet e buxhetit 

shtetëror për këtë qëllim, organizatat e shoqërisë civile mbeten në një pozicion të pafavorshëm, pa 

mekanizma të strukturuar për të përmbushur këtë kërkesë. 

Marrë në konsideratë këto sfida, diskutimi i partnerëve të projekit doli në  përfundimin se qeveritë e vendeve 

në Ballkanin Perëndimor duhet të ndërmarrin hapa proaktivë për të krijuar një mjedis mbështetës për 

shoqërinë civile, përmes integrimit të bashkëfinancimit për OShC-të në buxhetet kombëtare dhe planifikimin 

e fondeve IPA. Modeli i Malit të Zi, ku qeveria ofron bashkëfinancim për projektet e shoqërisë civile të 

financuara nga BE, shërben si një shembull i mirë dhe praktikë udhëzuese. Kjo qasje, jo vetëm që forcon 

OShC-të lokale, por gjithashtu rrit kapacitetin e qeverisë për të përthithur dhe zbatuar në mënyrë efektive 

ndihmën nga BE. Nga ana tjetër, ky model ka siguruar akses të barabartë në financimin nga BE dhe ka 

forcuar rolin e shoqërisë civile në avancimin e integrimit të evropian dhe arritjen e objektivave të zhvillimit 

të qëndrueshëm. 

Për të adresuar sfidat e bashkëfinancimit, ne propozojmë për sa më poshtë: 

1. Qeveritë kombëtare duhet të krijojnë linja buxhetore të dedikuara për të mbështetur OShC-të në 

sigurimin e bashkëfinancimit për projektet e financuara nga BE. Kjo do të krijojë një mjedis 

mundësues për angazhimin e shoqërisë civile në proceset e integrimit evropian. 

2. Komisioni Evropian dhe Delegacionet e BE-së në vendet e rajonit duhet të lehtësojnë dialogun e 

politikave për të inkurajuar qeveritë kombëtare të zbatojnë mekanizma bashkëfinancimi për OShC-të 

si pjesë e kornizave të tyre të planifikimit të fondeve IPA. 

3. Donatorët dhe partnerët e bashkëpunimit ndërkombëtar duhet të rikrijojnë dhe/ose rrisin mundësitë e 

financimit që mbulojnë kërkesat për bashkëfinancim, duke siguruar qëndrueshmërinë e nismave të 

OShC-ve që kontribuojnë në zhvillimin dhe integrimin e rajonit në BE. 

https://anrd.al/wp-content/uploads/2023/12/Fact-Sheet_Farm-To-Fork-Academy-project-1.pdf
https://anrd.al/wp-content/uploads/2023/12/Fact-Sheet_Farm-To-Fork-Academy-project-1.pdf


                                          
           

 

OShC-të janë thelbësore për mbarëvajtjen e procesit të integrimit evropian, promovimin e vlerave evropiane 

dhe sigurimin e zhvillimit gjithëpërfshirës në të gjithë Ballkanin Perëndimor. Megjithatë, mungesa e 

mbështetjes institucionale për sigurimin e bashkëfinancimit na vendos në një disavantazh të rëndë krahasuar 

me institucionet publike, duke kufizuar aftësinë tonë për të kontribuar plotësisht në procesin e integrimit 

evropian dhe përmbushjen e angazhimeve tona në kuadër të projektit që po zbatojmë “Akademia nga Ferma 

në Tryezë për Ballkanin Perëndimor të Gjelbër – E ardhmja jonë e përbashkët evropiane”. 

Bëjmë thirrje të gjithë palëve të interesit, qeverive kombëtare të vendeve të rajonit, institucioneve të BE-së 

dhe donatorëve ndërkombëtarë, të ndërmarrin veprime të menjëhershme për të siguruar që OShC-të që 

aktualisht po zbatojnë projekte të financuara nga BE, të mbështeten në përmbushjen e detyrimeve të tyre 

kontraktuale për bashkëfinancim për të arritur rezultatet e pritura. Duke vepruar kështu, ne mund të forcojmë 

kapacitetin e shoqërisë civile për të luajtur rolin e saj kritik në zhvillimin e rajonit dhe për të ndihmuar në 

arritjen e objektivave të procesit të integrimit evropian. 

Mbetemi të angazhuar për të punuar ngushtësisht me të gjithë aktorët e interesit për të gjetur zgjidhje të 

qëndrueshme dhe presim mbështetjen tuaj për të adresuar këtë çështje urgjente. 

 

 

Me respekt,  

Konsorciumi i Projektit ‘Akademia nga Ferma në Tryezë’ 

Evelina Azizaj, Rrjeti Shqiptar për Zhvillimin Rural 

Petar Gjorgievski, Rrjeti Ballkanik për Zhvillimin Rural  

Duško Cvjetinović, Rrjeti i Zhvillimit Rural në Bosnjë dhe Hercegovinë 

Katarina Sumanovac, Rrjeti i Zhvillimit Rural të Kroacisë 

Afrim Sharku, Rrjeti i Organizatave për Zhvillimin Rural në Kosovë 

Ratko Bataković, Rrjeti për Zhvillimin Rural të Malit të Zi 

Petar Gjorgievski, Rrjeti i Zhvillimit Rural të Maqedonisë së Veriut 

Dragan Roganovic, Rrjeti për Zhvillimin Rural të Serbisë 

 

 

 

 

 

 

 


